Jawabin Ambasada James F. Entwistle Ta

Faifan Bidiyo A Bude Taron Kara Wa Juna
Ilmin Masu Fada da Yawun Gwamnati Da Aka
Yi A Otel Na Asaa Pyramid Dake Kaduna

Ranar 12 ga watan Nuwambar 2015
(kamar yadda aka gabatar)

Barkanku dai, sunana Ambasada James Entwistle, Jakadan Kasar Amirka, a
gagarumar Kasarku, Nijeriya. Ina mai farin cikin kasancewa da amintaccen
abokina, Mai Martaba Gwamna Nasir EI’Rufai, da zai gaida, ta cikin wannan
faifan na bidiyo, a wajen bikin bude taron Kara wa juna ilmi, na kwanaki biyu,
game ga masu fada da yawun gwamnonin Arewa. Bugu da Kari, an gudanar da irin
wannan taron, a Birnin Abuja, a wannan makon, domin masu fadan da yawun
gwamnati, a tarayya, yayinda da za a gudanar da na takwarorinku, a kudanci, a
ranakun 16 zuwa 20, ga watan Nuwamba, a Birnin Lagos.

An tsara wadannan tarurrukan ne, da Gwamnatin Kasar Amirka ke bayar da
kudaden yin su, bisa ga biyan muradin Ofishin Shugaban Kasar gwamnatinmu, na
taimaka wa masu fada da yawun gwamnatocin tarayya da jihohin, domin watsa
KwaKwalwa da kuma koyon sababbin dabarun aiwatar da harkokin watsa labaru.
Za a kuma mayar da hankali, musamman, kan mayar da martini ga tsauraran
ra’ayoyi, da kuma taimaka wa KirKiro wata KwaKKwarar Kungiyar masu fada da
yawun gwamnatoci, a kowane rukuni na gwamnatin dake Nijeriya.

KwakKwaran aikin watsa labaran gwamnati, yana da muhimmanci a harkokin
sadarwa, da kuma bayar da bayanai, a lokacin da suka dace, game da manufofi da
abinda gwamnati ke yi, musamman, ga manufofi da ayyukan da Shugaba Buhari
ya bai wa fifiko, dangane da Kalubalantar ta’addanci da yaKar cin hanci da
rashawa, da kuma bunKasa tattalin arziki.

Ayyukanku na da muhimmancin gaske, kuma za su taimaka wajen daidaita
masaniyar al’'umma da irin yadda ake daukar gwamnati, ta hannun kafofin watsa
labaru. KoKarinku kuma, na yin wannan aikin, yadda ya kamata, yana da tasiri,
game da yin amfani da fasahar duniya, dake bukatar yawaita inganta basirarku.
Kuma haka, a wajen taimakon koyar da ilmi, kazalika mun gayyato wani mazaunin
Birnin Paris, kuma Babban Kwararre kuma dan jarida, na Kasar Amirka, wanda
kuma masani ne, ga harkar kasancewa kakakin gwamnati (Majalisar Dinkin

Duniya). Mista Cue zai kuma horar da ku, a wannan taron, na kwanaki biyu, kan
zurfafa koyon masaniya, a zahiri.

Mista Cue na daya daga cikin Kwararrun masu horarwa, a wannan fannin, kuma
wannan shine karonsa, na biyu, da yake kawo ziyara, domin koyarwa, a Nijeriya.
Ya taimaka wajen horar da dimbin masu dauko labaru, a lokacin zabubbukan
2015, a biranen Abuja da Lagos, al’amarin da ya haifar da gudanar da zaben
gaskiya, cikin lumana, a tarihin mulkin demokradiyyar Nijeriya. Bugu da Kari,
Ofishin Jakadancin Amirka, na alfahari da Kawancen da yake yi, da Kungiyar ‘Yan
Jaridu ta Nijeriya, a wannan al’amarin.

Fayyacacce kuma samar da bayanai, a cikin sauki, na daga cikin manyan siffofin
dake inganta mulkin demokradiyya da shugabancin tabbatar da gaskiya. A wannan
bitar, ta kwanaki biyu, Mista Cue zai koyar da yadda ake jure wa mawuyatan
hanyoyin aiwatar da ayyukan ofishin kakakin gwamnati, da koyar da masu halartar
taron game da inganta kafofin bayar da bayanan gwamnatoci. Masu halartar bitar
za su kuma amfana da dabarun da za su inganta dangantakarsu da kafofin watsa
labaru. Don haka, a ci moriyar wannan al’amari.

A Karshe, bari in sake nanata cewa, Kasar Amirka na goyon bayan Nijeriya, bisa
ga KoKarin inganta mulkin demokradiyya. Muna kuma yin hakan ne, a matsayin
abokai da Kawaye. Kuna da abokan dake bukatar Nijeriya ta samu nasara, kuma
Kasar Amirka, na goyon bayan wannan yunKuri. Ina fatan ganin wannan al’amari
ya samu nasara.

Nagode.



